
8. Filippense 4:2-9 

 

Vreugde in Christus se nabyheid 

 

VERWELKOMING: 5 MIN 

 

YSBREKER: 25 MIN 

 Wat is een spesifieke “vreugde” wat jy op hierdie stadium in jou lewe ervaar? 

 Wat is jou grootste “bekommernis” nou? 

 

AANBIDDING: 5 MIN 

Gee 2 minute van stilte waar elkeen die onderstaande gebed van Fransiscus van Assisi uit 

die 13e eeu stil deurlees. Laat iemand die gebed dan hardop voorlees as julle gebed, terwyl 

almal se oë toe is: 

 

 

 

 

 

 

 

 

 

 

 

 

 

 

BYBELSTUDIE: 35 MIN 

Lees Filippense 4:2-9 saam deurdat een persoon Filippense 4:2-3 hardop 

lees en iemand anders Filippense 4:4-9. 

 In vers 2 vermaan Paulus vir twee vroue om eensgesind te wees in die Here. Gelowiges hoef 

nie eenders te wees nie, maar moet een wees (sien ook Efesiërs 4:3-6). Wat beteken dit 

om in die Here eensgesind te wees? Hoe moet dit in julle kleingroep gebeur? 

 Paulus is vasgeketting in die tronk wanneer hy hierdie brief skryf (Filippense 1:12-14; sien ook 

studie 3). Hoe moet ons dan vers 4 verstaan? Wat behoort die verhouding tussen ons 

uiterlike omstandighede en ons innerlike gesteldheid te wees? Hoe kan julle dít bewerk? 

Here, maak my ’n instrument van u vrede. 

Waar daar haat is, laat my liefde saai; 

waar mense seergekry het, help my om vergifnis te bewerk; 

waar daar twyfel is, laat my sekerheid bring; waar daar wanhoop is, hoop; 

waar daar donker is, lig; 

waar daar hartseer is, vreugde. 

O heilige Meester, gee dat ek nie soseer sal soek 

om vertroos te word nie, 

maar om ander te troos; 

om begryp te word nie, 

maar om ander te probeer verstaan; 

om bemin te word nie, maar om liefde te gee. 

Want dit is alleen wanneer ons gee dat ons ontvang; 

dit is wanneer ons self vergewe dat ons ander se vergifnis kan aanvaar; 

en dit is alleen wanneer ons sterwe aan onsself  

dat ons gebore word tot die ewige lewe. 

amen 



 Die bekende Duitse teoloog Karl Barth het gesê: “om jouself te verbly, jouself te troos, jouself 

te versterk, jouself te laat bemoedig, is – Christelik verstaan – ’n gebod net soos enige 

ander.” Stem julle hiermee saam? Hoe moet ons dit doen? 

 Vers 5 lees as volg in die 1933/53 vertaling: “Laat julle vriendelikheid aan alle mense bekend 

word. Die Here is naby.” Wat beteken dit vir jou? Wanneer is dit moeilik om dit te doen? 

 Wat ontneem jou nou van vrede? Wat is Paulus se oplossing daarvoor (vers 6-7)? Wat 

maak sy oplossing moeilik in jou lewe? 

 In vers 8 lys Paulus 8 dinge wat ’n gelowige se gedagtewêreld moet vol maak. Wat is dit en 

hoekom is dit belangrik? 

 

 

 

 

 

 

 

 

DIENSWERK: 5 MIN 

Paulus wys dat ’n gelowige se lewe oorloop van blydskap, vriendelikheid en vrede. Wat kan jy 

doen om hierdie week meer daarvan in jou lewe te hê en te wys? Hoe kan julle mekaar daarin 

help? 

 

GEBEDSRIGLYN: 10 MIN 

Na aanleiding van die bespreking vandag: 

o Waarvoor wil julle dankie sê? 

o Wat wil julle bely? 

o Wat wil julle vra? 

o Wie is daar vir wie julle in die besonder wil bid? 

 

ADMINISTRASIE: 5 MIN 

 

----------------------------------- 

Carson, D., & Guthrie, D. (1997, c1994). New Bible Commentary : 21st century edition (electronic ed. of the 4th ed.) 

(Php 4:10). Downers Grove: InterVarsity 

Eight words are used for the things that should fill the Christian’s thought-life. As 

they are “taken into account” (as the word translated think means), they will 

shape attitudes and direct words and actions. They are the things that are (1) 

true and honest, worthy and (2) noble, just and (3) right, (4) pure and holy, (5) 

lovely and beautiful, (6) admirable and pleasant to hear about. The word 

translated (7) excellent was the best word that classical Greek ethics had for 

virtue, and lastly there is the thought of what is (8) worthy of praise and 

commendation.1 


